
Ɔsom mu akannifoɔ pii (a wɔfrɛ wɔn Fariseefoɔ) 
no kaa atorɔsɛm faa Yesu ho. Ebi koraa pɛɛ sɛ

anka Wɔbɛkum
no.  Wɔannye

anni sɛ ɔyɛ 
Onyankopɔn 

Ba ampa.  
Wɔannye

no ɛmfa
ho ne 

anwanwadeɛ 
ahodoɔ a Ɔyɛeɛ 
a ɛkyerɛɛ sɛ Ɔyɛ 

Onyankopɔn 
Ba no.



Da bi, Yesu twaa Galilee Po no. Ebia ɔpɛɛ sɛ ɔtwe ne 
ho firi dɔm a na wɔatwa ahyia Ne ho daa no ho kakra. 

Nanso ankyɛ na dɔm no sanee
hunuu no. Na wɔnim sɛ Yesu

yɛ anwanwadeɛ akɛseɛ.
Wɔpɛɛ sɛ wɔwɔ Ne nkyɛn.



Yesu dii N’asuafoɔ no anim de wɔn kɔɔ 
bepɔ bi a wɔapoɔ so beaeɛ a Ɔtenaeɛ, 
kyerɛkyerɛeɛ. Dɔm kɔ so ara baeɛ. 
Ankyɛ na berɛ soo sɛ wɔdi 
anwummerɛduane. Na 

ɛbɛyɛ sɛ ɔkɔm 
de obiara.



Yesu hwɛɛ dɔm no. Ɔbisaa Filipo sɛ, “Ɛhe na yɛbɛnya 
paanoo atɔ ama yeinom adi?” Na beaeɛ a wɔtɔn 
nnuane biara nni hɔ. Deɛn na na Yesu redwene sɛ 
ɔbɛyɛ?



Filipo buaa Yesu sɛ, “Yɛbɛhia sika a ɛso pa ara ansa 
na yɛatumi ama dɔm yi aduane adi.” Na Yesu ne 
n’asuafoɔ no nni sika bebree.



Osuani foforɔ, Andrea 
(Simon Petro nua no) ka 
kyerɛɛ Yesu sɛ: “Abɔfra 
ketewa bi wɔ ha a ɔwɔ 
paanoo nnum ne 
mpataa nketewa 
mmienu, ...”



“... nanso deɛn na wɔfra nnipa pii mu?” Na Andrea 
nnim kwan saa akwadaa no awiaduane no bɛtumi aso 
nnipa bebree no – mpo sɛ wɔyɛ krado sɛ wɔde 
aduane no bɛma Yesu a.



Yesu kaa sɛ, “Ma nkurɔfoɔ no ntena ase.” Ɛno nti 
nkurɔfoɔ no tenaa ase, na wɔn dodoɔ bɛyɛ mpem 
nnum. Saa! MPEM NNUM! Wɔamfa mmaa ne 
nkwadaa a na wɔwɔ hɔ mpo anka ho.



Deɛ ɛdi hɔ, Yesu faa paanoo no ne 
mpataa no. Wohwɛ a akwadaa 
ketewa no gyee Yesu diiɛ. Na 
ɔnnim deɛ nti a Yesu hia 
n’aduane no, anaa deɛ Yesu 
de bɛyɛ. Ebia ɔdwenee 
sɛ, “Sɛ mede m’aduane 
no ma a, 
mentumi 
nnidi.” 
Nanso 
ne nyinaa 
mu no, ɔde 
maa Yesu.



Ɛnna, Yesu bɔɔ 
mpaeɛ. Ɔde aseda 
maa Onyankopɔn. 
Paanoo nnum ne 
mpataa mmienu nti? 
Aane! Yesu kaa sɛ, 
“Meda wo ase” kyerɛɛ 
Onyankopɔn na Ɔsrɛɛ 
No sɛ Ɔnhyira 
aduane no so.



Ɔbɔɔ mpaeɛ wieeɛ no, 
Yesu bubuu paanoo no 
ne mpataa no maa 
asuafoɔ no a wɔn nso 
kyɛ maa dɔm kɛseɛ yi. 
Saa berɛ no na nkurɔfoɔ 
hunuu anwanwadeɛ a 
Yesu yɛeɛ. Obiara dii 
deɛ ɔpɛ. Nanso paanoo 
no ne mpataa no ansa. 



Obiara didi wieeɛ no, na paanoo no ne mpataa no 
bebree aka. Yesu ka kyerɛɛ asuafoɔ no sɛ, 
“Mommoaboa aseɛ mporoporowa no na ebi anyera.” 
Wɔde paanoo nnum a wɔn a wɔdiiɛ no gyaa no 
akyire no aseɛ mporoporowa no hyɛɛ nkɛntɛn 
dummienu mama.



Saa da no, Yesu de abarimaa ketewa bi awiaduane maa 
nkurɔfoɔ bɛboro 5000 aduane diiɛ. Berɛ foforɔ nso, Ɔde 
paanoo nson ne mpataa kakra bi maa nkurɔfoɔ 
4000 diiɛ. Berɛ nkurɔfoɔ afoforɔ hunuu 
nsɛnkyerɛnne yinom no, wɔn bo amfu sɛ 
Fariseefoɔ no.  Mmom deɛ wɔkaeɛ ne 
sɛ, “Ampa yei yɛ odiyifoɔ 
a ɛsɛ sɛ ɔba wiase 
yi mu ampa.”  Na 
wɔnim sɛ Yesu 
ne Agyenkwa 
a wɔhyɛɛ Ne 
mmaeɛ ho bɔ wɔ 
Onyankopɔn 
Asɛm kronkron 
no mu no.



Yesu Ma Nkurɔfoɔ 5000 Aduane

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Yohane 6 

"Wo nsɛm ano ma hann." 
Nnwom 119:130



51 60

Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

